
ABSTRAK 

KONSEP RUANG DALAM LUKISAN KANAK-KANAK USIA 4-9 TAHUN 

Kajian ini merupakan suatu huraian mengenai konsep ruang dalam lukisan kanak
kanak serta bagaimana kanak-kanak mengaplikasi ruang dalam lukisan seawal 
umur 4 sehingga 9 tahun. Di samping dapat menjelaskan representasi tema yang 
menjadi rangsangan agar dapat ditafsir dari segi kematangan. Fokus utama kajian 
adalah untuk memastikan wujudnya kategori ruang satu dimensi, dua dimensi dan 
tiga dimensi dalam lukisan kanak-kanak mengikut tahap umur. Untuk mengukur 
sejauh mana kematangan kanak-kanak lelaki dan perempuan dapat diterjemahkan 
melalui lukisan serta mengariskan ciri-ciri lukisan kanak-kanak mengikut tahap 
umur. Responden yang terlibat dalam kajian ini terdiri daripada 330 orang pelajar 
daripada 10 buah sekolah iaitu 5 buah sekolah tadika dan 5 buah Sekolah Rendah 
Kebangsaan dan Sekolah Rendah Jenis Kebangsaan Cina di sekitar WP Labuan. 
Kaedah pengumpulan data kualitatif dan kuantitatif adalah berdasarkan hasil 
lukisan kanak-kanak yang menjadi responden. Instumen kajian adalah kertas 
lukisan yang disediakan oleh pengkaji. Lukisan dinilai berdasarkan beberapa kriteria 
tertentu yang telah ditetapkan mengikut skala markah iaitu 4(cemerlang), 
3(memuaskan), 2(baik) dan l(Lemah). Dapatan data dianalisis berdasarkan kaedah 
peratus. Sebagai rumusan pertama, kajian ini membuktikan bahawa terdapatnya 
tiga jenis kategori ruang dalam lukisan kanak-kanak iaitu satu dimensi, dua dimensi 
dan tiga dimensi. kedua, kematangan umur memainkan peranan utama dalam 
menentukan kebolehan dan keupayaan kanak-kanak melukis dan ketiga faktor 
jantina bukanlah ukuran terhadap kematangan kanak-kanak lingkungan usia 4-9 
tahun dalam menentukan tema dan ruang dalam lukisan mereka. 

ABSTRACT 

This study is the elaboration of space concept in children 5 drawing and how they 
apply the concept at the early age of 4-9 years old. The representation of garbage 
bins theme is a stimulus as it can be accessed from the perspective of maturity to 
apply the concept The main focus of this study is to make sure the existence of 
one/ two and three dimensional space category in children 5 drawing fol/owing their 
age/ to measure how far the maturity of the boys and girls can be interpreted 
through their drawing and to list out the characteristic of chIldren 5 drawing based 
on their age. The respondents involved in this study are 330 students from 10 
schools consist of 5 kindergartens and 5 primary schools including Chinese Primary 
School in Labuan. Qualitative and quantitative Data collection method is based on 
children's drawing who are the respondents. The instrument used is through the 
drawing papers are prepared by the researcher. The evaluation of the childrens 
drawings is based on a few criteria that have been set on the score scale 4 
(excellent)/ 3 (fairJ 2(good) and l(weak). The outcome of the data collected is 
separated by evaluation based on percentage method. As a conclusion/ this study 
have answered three main questions which are firstly, there are three types of 
space categories in childrens drawing such as one/ two and three dimensional. 
Secondly, the age maturity has absolutely plays a vital role in identifying children 5 
interpreting theme and drawing ability and capability. Thirdly, gender has nothing 
to do with maturity in children age 4-9 years old in assessing space and theme in 
their drawing. 

BAB SATU 

PENGENALAN 

1.1 Latar Belakang 

Melukis dapat menyediakan kuasa yang begitu bermakna untuk perkembangan 

persepsi dan pemikiran kanak-kanak. Mengikut kajian penyelidik terdahulu seperti 

Lowenfeld (1957:1975), Kellog (1969), Piaget dan Inhelder (1964), perkembangan 

artistik kanak-kanak secara amnya bermula sejak mereka mula bertatih sehingga 

mereka berumur lima tahun. Sepanjang waktu ini kanak-kanak kurang dipengaruhi 

oleh budaya dan pembelajaran yang wujud di sekeliling mereka. Budaya dan 

pembelajaran awal yang diterima oleh kanak-kanak sememangnya membawa 

pengaruh yang agak besar dalam perkembangan artistik mereka. 

Marjorie & Wilson (1982) berpendapat bahawa orang dewasa memainkan 

peranan penting dalam meningkatkan minat dan kebolehan kanak-kanak. Galakan 

dan dorongan merupakan media utama dalam meningkatkan minat mereka. Jika ini 

tidak dilakukan maka kanak-kanak akan berhenti melukis atau hilang minat 

menjana idea kreatif apabila umur mereka semakin meningkat dewasa. 

Kanak-kanak menganggap bahawa permukaan kertas itu adalah ruang 

kosong yang perlu diisi dan digunakan untuk melakar subjek. Kanak-kanak akan 

mula melukis dengan meletakkan subjek-subjek di atas permukaan kertas dan 

berusaha untuk memenuhkan setiap permukaan ruang. Kanak-kanak akan terus 

melukis berdasarkan imaginasi mengikut konsep yang mereka fahami bersesuaian 

dengan kebolehan kognitif mereka. 

Penyelidik beranggapan bahawa lukisan kanak-kanak menampilkan satu 

misteri yang mempunyai hubungan yang kuat dengan perkembangan emosi 

mereka. Perkembangan ini telah dibuktikan melalui kajian dan penulisan para 

penyelidik Barat seperti Arnheim (1954, 1974), Lowenfeld (1957: 1975), Allison 

(1974) dan beberapa penyelidik lain. Kajian berhubung dengan lukisan kanak-

kanak agak menarik dan dapat menyingkap dan menghurai sesuatu yang 

bersangkutan dengan imaginasi dan emosi mereka. 

Kajian sebelum ini kebanyakannya memfokus kepada kanak-kanak di Barat. 

Oleh yang demikian penyelidik merasakan perlunya satu kajian khusus untuk 

melihat apa yang tersurat dan tersirat di sebalik perkembangan lukisan kanak

kanak di Malaysia khususnya di Sabah. Kanak-kanak di Sabah yang terdiri daripada 

35 suku kaum, pastinya mempunyai persepsi yang berbeza antara mereka. 

Tambahan pula kebanyakan mereka adalah daripada latar belakang dan budaya 

yang berlainan. Penyelidikan ini cuba mengukur persepsi kanak-kanak melalui 

penilaian terhadap lukisan mereka. 

Perkembangan persepsi kanak-kanak mengubah kematangan berfikir. 

Namun perbandingan umur mungkin tidak boleh dijadikan ukuran terhadap aras 

pemikiran mereka. Penyelidikan ini nanti akan mengemukakan strategi yang 

terancang untuk mengukur tahap perkembangan persepsi kanak-kanak melalui 

lukisan atau lakaran spontan kanak-kanak yang menjadi responden. Lukisan kanak

kanak juga dapat memberikan satu penjelasan terperinci tentang perkembangan 

kematangan mereka. 

1.2 Kepentingan Kajian 

Kajian ini merupakan suatu pencarian dan ingin menjawab suatu persoalan adakah 

perkembangan artistik kanak-kanak masa dahulu dan masa kini masih sama atau 

telah berubah akibat perkembangan pembelajaran serta perubahan yang dibawa 

oleh era permodenan serta pengaruh industri komunikasi teknologi (ICT). 

Perubahan ini pasti memberi impak yang besar terhadap sistem pembelajaran 

kanak-kanak masa kini. Kajian ini juga akan memberi suatu penjelasan bagaimana 

kanak-kanak mengintepretasi ruang dalam lukisan mereka agar dapat 

menggambarkan perkembangan kematangan mereka. 

Kajian ini juga penting kepada ibu bapa agar mereka lebih peka terhadap 

keupayaan anak-anak mereka. Melalui lukisan dan lakaran kanak-kanak, ibu bapa 

dapat melihat serta mengetahui tahap kematangan dan perkembangan emosi 

mereka. Dengan itu dapatlah ibu bapa memberi bimbingan yang sesuai kepada 

anak-anak mereka dengan menyatukan kebolehan visual serta kebolehan kreatif 

agar dapat dijana dengan baik terutama dalam proses penyelesaian masalah 

pembelajaran. Ini juga boleh membentuk perkembangan pembangunan potensi 

kanak-kanak dari segi pemikiran, bakat dan kebolehan. 

Jadual 1: Peringkat Perkembangan Kanak-kanak Mengikut Perbandingan Teori 
P k"T dhl eng aJI er a u U. 

Teori Lowenfeld dan 
Teori Pia get (1956) Teori Kelloq (1969) Brittain (1987) 

Peringkat contengan 
1. Peringkat deria motor Peringkat contengan (2-4 tahun) 

(0-2 tahun) (usia 2 tahun) i) Rawak dan tidak disedari 
ii) Terkawal 
iii) Dikenalpasti 

2. Praoperasi (2-7 tahun). Peringkat perletakan objek. Preskematik 
(2-3 tahun). ( 4-7 tahun). 

3. Preskematik iaitu melukis Peringkat penghasilan Skematik (7-9 tahun) 
dengan pertimbangan dan bentuk, (3 tahun) . 
gerak hati. (4-7 tahun). 

4. Peringkat operasi konkrit Peringkat penghasilan Peringkat lukisan realisme 
(7-11 tahun). lukisan piktorial (9-12 tahun). 

(menggambar) iaitu awal 
mengambar dan akhir 
mengambar 
(4-5 tahun). 

5. Peringkat Operasi formal Peringkat hampir realisme 
(11 tahun hingga dewasa). - tetapi tidak menyerupai 

objek (12-14). 

6. Kebolehan artistik 
- - (14-17 tahun). 

[Ubahsual Dartpada Jadual Teort Perbandmgan Perkembangan Plaget, Kellog, Lowenfeld dan Brtttain. 
(dim Schirrmacher 1998:132)] 

Jadual 1 di atas menunjukkan perbandingan teori perkembangan kanak

kanak mengikut tahap umur iaitu perbandingan teori Piaget (1956), teori Kellog 

(1969) dan teori Lowenfeld dan Brittain (1987). Ketiga-tiga teori ini menyatakan 

peringkat perkembangan kanak-kanak sewal 2 tahun sehinggalah peringkat awal 

remaja iaitu usia 17 tahun. Berdasarkan teori ini, pengkaji mendapati bahawa 

perkembangan pSikomotor kanak-kanak mengikut umur mempengaruhi kebolehan 

mereka dalam menghasilkan lukisan. 

Dalam teori perkembangan Piaget (1956), perkembangan kanak-kanak 

melalui satu siri urutan yang berperingkat-peringkat, salah satunya ialah peringkat 

deria motor (0-2) tahun. Peringkat deria motor itu diterjemahkan seperti 

memegang sesuatu benda dan memasukkannya ke dalam mulut untuk 

menghisapnya, menggerakkan badan, kaki, mata dan 

kepala. Piaget juga 

